
	1.  ՀՀ ֆինանսների նախարարություն
	07.02.2025թ.

	
	01/9-1/2416-2025

	Ուսումնասիրելով Ձեր 27.01.2025թ. N 01/17.1/555-2025 գրությամբ ներկայացված՝ «Հայաստանի Հանրապետության կառավարության 2020 թվականի հուլիսի 16-ի N 1218-Լ որոշման մեջ փոփոխություններ կատարելու մասին» ՀՀ կառավարության որոշման նախագծի վերաբերյալ հայտնում ենք հետևյալը.
Նախագծով առաջարկվող փոփոխություններով կարգավորվում են նաև Որոշման պահանջները կատարելու հնարավորությունից զրկված (օրինակ՝ ֆինանսական դժվարություններ ունեցող) ռեզիդենտների համաձայնությամբ նվիրաբերության դադարեցման դեպքը։ Մինչդեռ Նախագծով չի կարգավորվում նման դեպքում Ինժեներական քաղաքի տարածքի և ընդհանուր ենթակառույցների սպասարկման համար անհրաժեշտ գումարի ապահովման խնդիրը՝ հաշվի առնելով այն, որ համաձայն Որոշման 7.1 կետի  Նվիրառուն պարտավորվում է ընդհանուր ենթակառուցվածքների կառավարումն իրականացնող մարմնին (առկայության դեպքում) ամսական վճարել նշված մարմնի կողմից ընդունվող համապատասխան իրավական ակտով (որոշմամբ) սահմանվող անդամավճարը (եթե նման իրավական ակտ ընդունվել է), իսկ Որոշման Հավելված N 4-ի 2.1 կետի համաձայն անդամավճարի շնորհիվ իրականացվում է տարածքի և ընդհանուր ենթակառույցների սպասարկումը:
	
Ընդունվել է:
Համաձայն կառավարության որոշման գործող կարգավորումների  անդամավճար վճարելու պարտականություն ունեն միայն Նվիրառու/Ռեզիդենտ կազմակերպությունները։ Հետևաբար պետությունը «հետ ստանալով» հողակտորը նման պարտականությունը չի ստանձնում քանի որ չի համարվում ոչ Նվիրառու, ոչ էլ Ռեզիդենտ։ Միաժամանակ նշենք, որ նման իրավիճակը կարգավորվելու է հենց կառավարումն իրականացնող մարմնի որոշմամբ, ըստ էության ենթադրվում  է, որ պակաս հավաքվող մասը փոխհատուցվելու է կամ «համատիրության պահուստային միջոցների» հաշվին կամ անդամավճարների չափի ժամանակավոր վերանայման եղանակով /ըստ իրավիճակի/։ 
Այս մասը հստակեցնելու նպատակով  Որոշման հավելված N 3-ում  28-րդ կետերը լրացվել է հետևյալ ձևակերպմամբ «Նվիրաբերված հողի վերադարձման դեպքում, ընդհանուր ենթակառուցվածքի սպասարկան գումարի նվազող մասը հատուցվում է ենթակառուցվածքների կառավարման ծախսերի նախահաշվի պահուստային միջոցների հաշվին կամ անդամավճարների չափի ժամանակավոր վերանայման եղանակով»։

	2. ՀՀ էկոնոմիկայի նախարարություն
	07.02.2025թ

	
	01/2006-2025

	
Ի պատասխան Ձեր՝ սույն թվականի հունվարի 24-ի թիվ 01/17․1/555-2025 գրության՝ «Հայաստանի Հանրապետության կառավարության 2020 թվականի հուլիսի 16-ի N 1218-Լ որոշման մեջ փոփոխություններ կատարելու մասին» ՀՀ կառավարության որոշման լրամշակված նախագծի վերաբերյալ ՀՀ էկոնոմիկայի նախարարությունն իր լիազորությունների շրջանակում առաջարկություններ և դիտողություններ չունի:
	Ընդունվել է:

	3. ՀՀ արդարադատության նախարարություն
	07.02.2025թ.

	
	/27.1/4766-2025

	«Հայաստանի Հանրապետության կառավարության 2020 թվականի հուլիսի 16-ի N 1218-Լ որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ հայտնում ենք, հետևյալը՝
1. Նկատի ունենալով «Նորմատիվ իրավական ակտերի մասին» օրենքի 11-րդ հոդվածի 1-ին մասի 2-րդ և 6-րդ կետերի կարգավորումները անհրաժեշտ է նորմատիվ իրավական ակտի վավերապայմանները նախատեսել հերթականությամբ և լրացնել ստորագրող պաշտոնատար անձի (անձանց) պաշտոնը, անվան սկզբնատառը, ազգանունը:

	
Ընդունվել է:


	2. Նախագծի 1-ին կետի 1-ին ենթակետի համաձայն՝ Հայաստանի Հանրապետության կառավարության 2020 թվականի հուլիսի 16-ի N 1218-Լ որոշման (այսուհետ՝ Որոշում) 12-րդ կետը առաջարկվում է շարադրել նոր խմբագրությամբ՝ կետի առկա տարբերակը լրացնելով «ինչպես նաև ռեզիդենտ կազմակերպությունից տարածքի վերադարձի նպատակով կնքվող նվիրատվության պայմանագիր, նախկինում կնքված նվիրաբերության պայմանագրի լուծման մասին համաձայնագիր» ձևակերպմամբ:
Նախագծի Հիմնավորման համաձայն նշված ձևակերպման ավելացմամբ Ինժեներական քաղաքի մասնակից կազմակերպությունները առանց դատարան դիմելու հնարավորություն կունենան կամ «հետադարձ նվիրատվությամբ» կամավոր, վերադարձնել հողակտորը, եթե կազմակերպությունը օրինակ ֆինանսական դժվարությունների պատճառով իրատեսական չի համարում ծրագրի պայմաններին համապատասխան իրականացնել շինության կառուցման աշխատանքներ կամ լուծել նվիրաբերության պայմանագիրը կողմերի համաձայնությամբ:
Միաժամանակ, Նախագծի 1-ին կետի 4-րդ ենթակետով նախատեսվում է կատարել հետևյալ փոփոխությունը՝ արտոնյալ ժամանակահատվածում թերացումը չշտկելու կամ պայմանագրի 5․2-րդ կետով սահմանված հավելյալ արտոնյալ ժամանակահատվածում նույն կետով սահմանված կարգով հողամասը և դրա վրա կառուցված ենթակառույցը չօտարվելու դեպքում նվիրաբերողն իրավասու է պահանջելու սույն պայմանագրով սահմանված նվիրաբերության վերացում՝ կողմերի միջև ստորագրվող համապատասխան պայմանագրով կամ համաձայնագրով կամ դատական կարգով:
Համադրելով Նախագծով նախատեսված փոփոխությունները և հաշվի առնելով փոփոխությունների անհրաժեշտության հիմնավորումները հարկ է նկատել, որ անհասկանալի է, թե ինչով է պայմանավորված Նախագծի 1-ին կետի 1-ին ենթակետով նախատեսված փոփոխության անհրաժեշտությունը, այն դեպքում, երբ Որոշման Հավելված N 4-ի նախաբանում հստակ ամրագրված է, որ Հայաստանի Հանրապետության կառավարության անունից հանդես է գալիս Հայասատանի Հանրապետության բարձր տեխնոլոգիական արդյունաբերության նախարարը, ուստի Նախագծի 1-ին կետի 1-ին ենթակետով նախատեսված փոփոխության անհրաժեշտությունը բացակայում է:

	Չի ընդունվել:

Որոշման Հավելված N 4-ի նախաբանում հստակ ամրագրված է, որ Հայաստանի Հանրապետության կառավարության անունից հանդես է գալիս Հայասատանի Հանրապետության բարձր տեխնոլոգիական արդյունաբերության նախարարը,  սակայն այդ ձևակերպումը վերաբերվում է նվիրաբերության պայմանագրին, մասնավորապես «հետադարձ նվիրատվության» պայմանագրի դեպքը հաշվի առնելով, գտնում ենք որ նման ձևակերպումը անհրաժեշտ է, հետագայում նախարարության կողմից նման պայմանագիր կնքելու իրավական հիմքի բացակայության փաստարկը չեզոքացենլու համար։  

	3. Նախագծի 1-ին կետի 3-րդ ենթակետով նոր խմբագրությամբ շարադրվող «22-րդ կետի» 2-րդ պարբերությունը անհրաժեշտ է համարակալել, նկատի ունենալով «Նորմատիվ իրավական ակտերի մասին» օրենքի 14-րդ հոդվածի 5-րդ մասի կարգավորումները:

	Ընդունվել է:


	4. Նախագծում անհրաժեշտ է նախատեսել դրույթ, որի համաձայն կհաստատվի Որոշման Հավելված N 5-ը՝ համաձայն Հավելվածի:

	Ընդունվել է:


	5. Նախագծին կից ներկայացված Հավելված N 5-ի (այսուհետ՝ Հավելված N 5) դրույթներում կիրառված «ՀՀ» հապավումը անհրաժեշտ է բացել՝ նկատի ունենալով «Նորմատիվ իրավական ակտերի մասին» օրենքի 21-րդ հոդվածի 2-րդ մասի կարգավորումը:
	Ընդունվել է:


	6. Հավելված N 5-ի 2-րդ կետի համաձայն՝ գնորդը վաճառողին վճարում է ոչ ուշ, քան պայմանագիրը նոտարական վավերացմամբ ստորագրվելուց հետո երեք աշխատանքային օրվա ընթացքում՝ գումարը փոխանցելով վաճառողի վերը նշված բանկային հաշվին, իսկ Հավելված N 5-ի 2-րդ կետը նախատեսում է հետևյալ կարգավորումը՝ Համաձայն ____________ փորձագիտական եզրակացության հողամասի գինը սահմանվում է ____ (___) ՀՀ դրամ որևից դեպքում ենթակա չէ վճարման գնորդի կողմից՝ հաշվի առնելով այն հանգամանքը, որ հողամասը փոխանցվել է վաճառողին անհատույց՝ ՀՀ կառավարության 2020 թվականի հուլիսի 16-ի N 1218-Լ որոշման հիման վրա:
Այսինքն, ստացվում է մի իրավիճակ, երբ գնորդը երեք աշխատանքային օրվա ընթացքում՝ գումարը փոխանցելու է վաճառողի բանկային հաշվին, միաժամանակ պայմանագրում նախատեսվում է դրույթ, որի համաձայն՝ սահմանված գումարը որևիցե դեպքում ենթակա չէ վճարման գնորդի կողմից՝ հաշվի առնելով այն հանգամանքը, որ հողամասը փոխանցվել է վաճառողին անհատույց, այս առումով նկատի ունենալով «Նորմատիվ իրավական ակտերի մասին» օրենքի 13-րդ հոդվածի 8-րդ մասի կարգավորումը, որի համաձայն՝ նորմատիվ իրավական ակտերում բացառվում են իրավական նորմերի ներքին հակասությունները, անհրաժեշտ է նախատեսված դրույթները վերանայել:

	Չի ընդունվել:
Հակասություն առկա չէ, Պայմանագրի 2-րդ կետում խոսվում է ՇԻՆՈՒԹՅԱՆ գնի մասին, որը ենթակա է վճարման։
Պայմանագրի 3-րդ կետում խոսվում է ՀՈՂԱՄԱՍԻ գնի մասի, որ ենթակա չէ վճարման։

	7. Հավելվածի 5-րդ ենթակետով սահմանված է հետևյալը՝ Պայմանագրի կնքման պահից՝ ինչպիսին հանդիսանում է պայմանագրից բխող իրավունքների պետական գրանցումը, անշարժ գույքի նկատմամբ դադարում է վաճառողի սեփականության իրավունքը, զուգահեռաբար ծագում է գնորդների սեփականության իրավունքը:
Կարգավորումը անհրաժեշտ է խմբագրել, նկատի ունենալով Քաղաքացիական օրենսգրքի 176-րդ հոդվածի 2-րդ մասի կարգավորումը, որի համաձայն՝ այն դեպքերում, երբ գույքի նկատմամբ իրավունքը ենթակա է պետական գրանցման, ձեռք բերողի սեփականության իրավունքը ծագում է դրա գրանցման պահից, իսկ Քաղաքացիական օրենսգրքի 301-րդ հոդվածի 1-ին մասի կարգավորման համաձայն՝ անշարժ գույքի հետ կատարվող գործարքներից ծագող իրավունքները ենթակա են պետական գրանցման:

	Ընդունվել է:


	8. Հավելված N 5-ի 11-րդ կետում անհասկանալի է, թե որ «օրենսգրքի» մասին է խոսքը, ուստի ապահովելով իրավական որոշակիության սկզբունքի կիրառումը անհրաժեշտ է հստակեցնել վերոնշյալ ձևակերպումը:

	Ընդունվել է:


	9. Հավելված N 5-ի վերջում ներառված պարբերությունը անհրաժեշտ է դիտարկել որպես ծանոթագրություն և նախատեսել առանձին համարակալված պարբերության տեսքով՝ նկատի ունենալով «Նորմատիվ իրավական ակտերի մասին» օրենքի 21-րդ հոդվածի 1-ին մասի կարգավորումը:

	Ընդունվել է:


	10. Հավելված N 5-ի ողջ տեքստում առկա են տեխնիկական բնույթի վրիպակներ, որոնք անհրաժեշտ է շտկել:
	Ընդունվել է:


	4. ՀՀ պետական եկամուտների կոմիտե

	07.02.2025թ. 

	
	01/3-1/6870-2025

	Ի պատասխան Ձեր 24.01.2025թ. N01/17․1/555-2025 գրության 
Ֆինանսատնտեսական նախարարական կոմիտեի 15.10.2024թ. նիստի NԿԱ/312-2024 արձանագրության 9-րդ կետով ներկայացված առաջարկություններին համապատասխան լրամշակված «Հայաստանի Հանրապետության կառավարության 2020 թվականի հուլիսի 1-ի N1218-Լ որոշման մեջ փոփոխություններ կատարելու մասին» ՀՀ կառավարության որոշման նախագծի վերաբերյալ, որով առաջարկվում է կանոնակարգել ՀՀ կառավարության 01.07.2020թ. «Ինժեներական քաղաք» ներդրումային ծրագրին հավանություն տալու, ծրագրի շրջանակում իրականացման տարածք սահմանելու, հողակտորների նվիրաբերության, ծրագրի իրականացման գլխավոր օպերատոր ճանաչելու, ինժեներական կենտրոնի կառուցման, մասնակցության չափորոշիչներ սահմանելու, հավաստագրման հանձնաժողով ստեղծելու, հողի նվիրաբերության և գրավով պարտավորությունների ապահովման պայմանագրի ձևը հաստատելու մասին» N1218-Լ որոշման իրականացման ընթացքում որոշման կարգավորումներում ի հայտ եկած իրավական բնույթի խնդիրները, հայտնում ենք, որ լրամշակված նախագծի վերաբերյալ առաջարկություններ չկան:
	Ընդունվել է:

	5. ՀՀ արդարադատության նախարարություն

	04.03.2025թ. 

	
	/27.1/9074-2025

	Ի պատասխան Ձեր 19.02..2025թ. N01/17․1/1325-2025 գրության 
Ներկայացվում է «Հայաստանի Հանրապետության կառավարության 2020 թվականի հուլիսի 1-ի N1218-Լ որոշման մեջ փոփոխություններ կատարելու մասին» ՀՀ կառավարության որոշման նախագծի վերաբերյալ պետական-իրավական փորձաքննության եզրակացությունը.
Նախագծի 1-ին կետի 47-րդ ենթակետը անհրաժեշտ է խմբագրել հետևյալ ձև՝ «22.1. Հաստատել մասնակիցների և Հայաստանի Հանրապետության միջև կնքվելիք առուվաճառքի եռակողմ պայմանագրի օրինակելի ձևը՝ համաձայն N 5 հավելվածի:», միաժամանակ անհրաժեշտ է Որոշումը նոր N 5 հավելվածով լրացնելու դրույթը նախատեսել որպես Նախագծի առաձին դրույթ:
	Ընդունվել է:

	6.  ՀՀ վարչապետի աշխատակզմի իրավաբանական վարչություն

	03.09.2024թ.

	
	02/16.6/30103-2024

	1.Ներկայացված նախագծի 1-ին կետի 1-ին ենթակետով նոր խմբագրությամբ շարադրվող որոշման 12-րդ կետով նախատեսվում է՝ լիազորել ՀՀ բարձր տեխնոլոգիական արդյունաբերության նախարարին կնքել (…) ռեզիդենտ կազմակերպությունից տարածքի վերադարձի նպատակով կնքվող նվիրատվության պայմանագիր, սույն որոշման կատարման համար անհրաժեշտ այլ պայմանագրեր, համաձայնագրեր։ Որոշակիացման անհրաժեշտություն ունի, թե նշված դրույթով ինչ բնույթի և բովանդակության պայմանագրեր կնքելու լիազորություն վերապահելու մասին է խոսքը:

	Ընդունվել է:

	2.Նոր խմբագրությամբ շարադրվող որոշման հավելվածի 22-րդ կետի համաձայն՝  ՀՀ բարձր տեխնոլոգիական արդյունաբերության նախարարի կողմից հավաստագրի տրամադրման մասին համապատասխան ակտի ընդունման դեպքում պետության և ծրագրի մասնակցի միջև կնքվում է հողի նվիրաբերության և գրավով պարտավորությունների ապահովման պայմանագիր: Սույն կետը չի տարածվում վարձակալության հիմքով (…) ինժեներական քաղաք մուտք գործող կազմակերպությունների վրա։ Նշված դրույթում վարձակալության մասով բացառություն նախատեսելը առարկայազուրկ է, քանի որ այն կարգավորում է նվիրաբերությամբ հողի փոխանցման հարաբերությունները: 

	Ընդունվել է:

	3. Նոր խմբագրությամբ շարադրվող որոշման 28-րդ կետի համաձայն՝ հավաստագրի գործողության դադարեցումն ու նվիրաբերված հողի վերադարձման գործընթացն (այդ թվում և ՀՀ կառավարության համապատասխան որոշման հիման վրա հողակտորը նվիրատվության, ինչպես նաև նվիրաբերության վերացման վերաբերյալ համաձայնագրի ստորագրման եղանակով) իրականացվում է (…) լիազոր մարմնի կողմից (…): Նշված դրույթի ամրագրման անհրաժեշտությունը պարզաբանման կարիք ունի, քանի որ անհասկանալի է առաջարկվող դրույթի բովանդակային առումով կարգավորիչ նշանակությունը:

	[bookmark: _GoBack]Նախագծով առաջարկվող փոփոխության արդյունքում «նվիրաբերության պայմանագրի լուծում» ձևակերպումը փոխարինվում է «նվիրաբերված հողի վերադարձման գործընթացն (այդ թվում և Հայաստանի Հանրապետության կառավարության համապատասխան որոշման հիման վրա հողակտորը նվիրատվության, ինչպես նաև նվիրաբերության վերացման վերաբերյալ համաձայնագրի ստորագրման եղանակով կամ դատարանի վճռի հիման վրա)» ձևակերպմամբ, որը հստակեցնում է ավելացնում թե ինչ եղանակով է իրականացվելու հողի վերադարձման հարցը, որը կարող է լինել և համաձայնագրի միջոցով Նվիրաբերության պայմանագրի դադարեցման եղանակով, և հետադարձ տվիրատվությամբ, և դատական վճռի հիման վրա (եթե բացակայում է Կողմերի համաձայնությունը)։
 Բացի այդ 28-րդ կետի վերջին նախադասությամբ կարգավորվում է նվիրաբերված գույքի վերադարձի արդյունքում ընդհանուր ենթակառուցվածքի սպասարկան գումարի «պակասորդի» կարգավորման հարցը։




